
Izvod iz sažetka dnevnih događaja za protekli
vikend (07-10.05.2021. godine)

 

Proteklog vikenda (07.05.-10.05.2021.godine), iz oblasti
sprečavanja i otkrivanja kriminaliteta,  na području Hercegovačko-
neretvanskog kantona registrovano je 16 prijava; na području
Mostara 8, na području Čapljine 7 i na području Prozor-Rame 1.  

Iz oblasti javnog reda i mira registrovana su 4 prekršaja; na
području Konjica 2, na području Mostara 1 i na području Čapljine
1.          

Iz oblasti bezbjednosti saobraćaja registrovano je 14 saobraćajnih
nezgoda; na području Mostara 5, na području Konjica 4, na
području Čapljine 2, na području Čitluka 2 i na području Prozor-
Rame 1. Četiri su  lica  zadobila teške tjelesne povrede, tri  lica
povrede neutvrđenog stepena, a šest lica lake tjelesne povrede.

Od evidentiranih događaja izdvajamo:

07.05.2021. godine u PU Čapljina je prijavio L.I. (1967) iz Gabela
Polja da je dana 06.05.2021. godine, dok je u njegovoj kući
trajao sastanak MZ Gabela Polje, pred kuću došao T.Z. (1964) iz
Gabele s bombom u ruci, a koji je prisutnima prvo prijetio
verbalno, a zatim i bombom. Kako navodi prijavitelj, na sastanku
je u tom trenutku bilo oko 15 ljudi, među kojima i gradonačelnik
Čapljine S.V. i ministar u Vladi HNŽ/K D.J. Prisutni su savladali
T.Z. i oduzeli mu bombu koju je prijavitelj predao u prostorije PS
Čapljina. Počinilac je lišen slobode, te je nad istim urađena
kriminalistička obrada.
07.05.2021. godine, u 19,10 sati, dogodila se saobraćajna
nezgoda na lokalnom putu u mjestu Rumboci, u kojoj su
učestvovali L.K. (2006) s mopedom marke ZIP 3R i J.Š. (1956) iz
Prozora s vozilom marke Passat. Teške tjelesne povrede
zadobio je L.K. kojemu je prva pomoć ukazana u Domu zdravlja
Rama, nakon čega je vozilom Hitne pomoći prevezen u SKB
Mostar. Upoznat tužilac, izvršen uviđaj.
08.05.2021. godine, u 14,25 sati, u PS Mostar Centar je prijavila
zaposlenica kioska Inovine, u ul. kralja Tomislava, da je nad
istom izvršeno razbojništvo. Patrola policije je na licu mjesta od
prijaviteljice doznala da je oko 14,00 sati na pult navedenog
kioska došlo nn muško lice, s maskom preko lica i nožem u ruci,
te od iste zahtijevalo da mu preda sav novac iz kase. Pri predaji
novca počinilac je, mašući nožem, povrijedio prijaviteljicu
nanijevši joj povredu u vidu manje posjekotine. Izvršen uviđaj, te
preduzete sve potrebne mjere.
09.05.2021. godine u PS Mostar Centar je prijavio F.C. (1969)
krađu iz kuće njegovog punca koja se nalazi na Žovnici, te da
svojim vozilom prati provalnike koji vozilom marke Passat bježe
u pravcu grada. Patrola policije je iste sustigla u Rodoču, u
blizini Osnovne škole, gdje je zatekla F.Š. (1982), S.A. (1986) i
B.B. (1999), koji su u vozilu imali veću količinu kućanskih stvari.
Upoznata krim. policija, a navedena lica lišena slobode.
09.05.2021. godine u PS Prozor-Rama je prijavio S.I. (1990) da
ga je, u vrijeme dok je šetao iznad mjesta Pajići, zaustavio A.Č.,
koji je tom prilikom u ruci imao pištolj, da bi prijavitelju rekao
kako on nema pravo šeteti u pomenutom reonu. Upoznati
nadležni tužilac i krim policija, a u toku je kriminalistička obrada.
09.05.2021. godine, u 16,30 sati, dogodila se saobraćajna
nezgoda u mjestu Potoci u kojoj su učestvovali M.V. (1978) s
vozilom marke Škoda i S.M. (1955) s vozilom marke Jetta. Teške
tjelesne povrede zadobili su   S.M., vozač vozila Jetta i M.V.
(1985), suvozačica u vozilu Škoda. Na lice mjesta pozvano je
vozilo Hitne pomoći. Upoznat tužilac, izvršen uviđaj.
09.05.2021. godine, u 18,00 sati dogodila se saobraćajna
nezgoda na dijelu magistralnog puta M17, u mjestu Gornja
Bradina, opština Konjic. Učesnici nezgode su D.M. (1997) iz
Kreševa s motociklom marke Honda, E.B. (1985) iz Hadžića s
vozilom Opel Astra i J.V. (1987) iz Trebinja s vozilom marke VW
Touran. Teške tjelesne povrede zadobio je vozač D.M. koji je
nakon ukazane pomoći u Opštoj bolnici Konjic prevezen na
daljnje liječenje u SKB Mostar. Upoznat nadležni tužilac, izvršen
uviđaj.

